
dia  ntolomba.  Omotshi  aki  Ufarise,  ukina  aki  ulungudi  w'elambu.
Ufarise  akemala,  akalombe  ndame  okone  ati:  Unyashungu,
lambukuka  lusaka  ne  dia  dimi  kema  uku  antu  akina,  apotwanyi,
akanga a lukesu, amunanyi, kana uku ulungudi w'elambu one. Dimi
latukilaka  mbu  ya  nde  tena  pendi  lu  lubingu  la  lubingu.  Dimi
latukimoka etenyi ka dikumi uma lu diango tshe diatumukundjaka.
Keli ulungudi w'elambu akemala tshalula, kunanga mbedia ashu andi,
keli akayakomola lu tulu; akati ati: Unyashungu, umbuki ketshi, dimi
untu  a  kolo!  Dimi  lambunyutela  nti:  Untu  oso  akatshu  lakandi
uyindjami  ndeka  ukina;  ne  dia  untu  tshe  layambiya,
ayukitshakitshama; keli one layakitshakitsha, ayumbiyama.

   (Luc 18:9-14)
Mbuka Hyendi
Nyoto lu suku dia tshitshe, ne dia suku dieli wuki, la mbuka keli wuki
utsha l'elanyelu, antu efula watotoka loko. Ne dia suku dieli tshitshe,
la mbuka keli tshitshe utsha lu lumu, antu atoi mbatukienaka.

  (Mateu 7:13,14)
Suku di'Ekoko
Khumadiondjo  Jesu  akati  ati:  Mete,  mete  kanyutelami  nti:  Suku
di'ekoko mbemi. Suku mbemi: layoto le mi ayushimbamela, ayotoka,
ayutumbaka,  ayutanaka  adiyu  wa  nde.  Ekoko  ami  watukaka  diui
diami.  Dimi  mbaeyaka, vo  watundjelaka.  Dimi  mbashaka lumu lu
pundju. Vo hawuvo pundju. Nduku untu ayuwahotola uma lu lunya
lami.          (Joani 10:7,9,27,28)

On'ami, ulungi aui ami, uhuke tui lu akambu watami. Tawumoki uma
lu  ashu  aye;  alamaki  k'esi  utema  aye.  Vo  weli  lumu  le  wane
watuwashulaka.            (Tukedi 4:20-22)

Wela wa Umbuki a Wuhu
Umbuki a  wuhu akatshu dia ntuka wuhu  andi.  Lam'akandatukaka,
emotshi wakako l'umamu a mbuka. Antu wakawekamela ekulu, fudu
ya  1'ulungu  yakêkomola.  Wehu  ekina  wakako  ladiku  dia  dive;
lam'akawatumbi,  wakalengela,  ne  dia  tawaki  la  ashi.  Wehu  ekina
wakako latei  w'atende.  Atende  wakuli  la  wo,  wakêtshidia.  Wehu
ekina wakako lu kete y'ololo, wakuli, wakadji tongo lukama lukama.
Lam'akandati  akambu  aso  ndi  akahangohango  ati:  Leli  la  atui  a
mbuka, uki. Ambeki wa Jesu wakawumbula vati:  Na kitshimudi ka
wela  one?  Ndi  akawatela  ati:  Wakanyusha  dia  mbeya  akambu
wushami lu diulelu dia Unyashungu, keli akina la wela etu. Okone
lam'ayuwenda,  ku  hawenyi.  Lam'ayuwuka,  ku  hawumani  fundu.
Kitshimudi ya wela one eli okone: Wuhu eli diui dia  Unyashungu.
Wuhu wa l'umamu a mbuka, eli wane watukaka diui, ku uhimbanyi
atuyakaka, atakosolaka diui  uma 1'etema  awo,  dia  vo  tawetawoki,
tawushimbamelaki. Wuhu wa lu dive, eli wane watulungulaka diui la
ongenongeno  lam'adiukawo.  Keli  vo  kema  la  ediu,  watetawoka
etenyi,  ku  lu  lushi  1'ehimba,  watetolaka.  Wuhu  wakako  1'atei
w'atende,  eli  antu  watukaka  diui,  ku  lam'atshowo lu  mbuka  yawo
watutshidiamaka la ndjakanela, la ukundji, la ongenongeno wa lumu
lone, hawuluwanya nduku ulua.  Wuhu wa lu kete y'ololo, eli  wane
weli  la  etema  wa  mete  ndu  w'ololo.  Lam'ukawo  diui  vo
watudikimelaka wulu, watotoka elua la memakana.       (Luka 8:5-15)
Atshina Ahendi
Khumadiondjo Jesu akati ati: Okone untu tshe latukaka aui ami ane,
ndu latâtshaka, ayufana la kanga yimba, lakahiki luudu landi ladiku
dia dive. Mvula yakalo, dula diakayi, pepe yakapepe, yakakomama lu
luudu lako. Keli lo kunyuko, ne dia lo lakahikama ladiku dia dive. Ku
untu  tshe  latukaka  aui  ami  ane,  lahatâtshaka,  ayufana  la  kanga
enginya, lakahiki luudu landi ladiku dia lokongo. Mvula yakalo, dula
diakayi, pepe yakapepe, yakakomama lu luudu lako, ku lo lakanyuko.
Enyukwelu kalo kaki wuki.      (Mateu 7:24-27)
Kanga Ongonyi la Lazaro
Kanga  ongonyi  omotshi  akalotaka  ahondo  wa  linene  wa  tilili
w'amena. Ndi akangenangenaka la lushi la lushi la ufunu. Olombi a
diango omotshi lukumbu landi Lazaro akakitshamaka la suku diandi.

Ndi  aki  la  puta  dimba  tshe.  Ndi  akalangaka  ndjalesha  la  fusa
yakakokaka lu mesa wa kanga ongonyi; ndu fo yakalombolaka puta
yandi.  L'okongo diku  olombi akavu,  andjelo  wakawembe utsha lu
tulu ka Abarahama. Ndu kanga ongonyi akavu, ku wakukhunde. Ndi
aki la fono lu Luwinga la Dja. Ndi akedia ashu, akenyi Abarahama
tshalula  la  Lazaro lu  tulu kandi. Ku ndi akawelela wulu ati:  Papa
Abarahama, umbuki ketshi. Untumeli Lazaro, ndi adji sodi ka luhita
landi 1'ashi, ambodia lulimi; ne dia dimi la fono lu lumbi la dja. Keli
Abarahama  akati  ati:  On'ami,  uho  wati:  We  akalungulaka  diango
di'ololo lu nshi yakiye la lumu, ku Lazaro akalungulaka diango dia
kolo.  Keli  kakiane,  ndi  ambusambema  lindu,  ku  we  ambuyala  la
fono.  Dikambu dikina,  luwinga la wuki leko 1'asasu la  nyu.  Wane
walanga mbeta uma lindu utsha le nyu, haweyi mbeta. La nduku untu
leya  mbeta  uma  leko  uya  le  su.  Ku  ndi  akati  ati:  Papa,  dimi
lambukosengasenga  nti:  Ûtumi  lu  luudu  la  papa;  ne  dia  dimi  la
analingu atanu; ndi atuwaewuli, watukukuma ndu vo lu dihuli ne dia
fono. Keli  Abarahama akati ati:  Vo weko la Mose la amvutshi; vo
wawaukeli.  Ndi  akati  ati:  Kema,  papa Abarahama.  Keli  naka untu
omotshi  lakavu  ayutsho  le  wo,  vo  wayukadimula  etema.  Ndi
akawutela  ati:  Naka  vo  hawukela  Mose  la  amvutshi,  keti  vo
hawetawo kuyanga untu lulwi uma lu nyoi.        (Luc 16:19-31)
Ongonyi Omotshi
Kete  ya kanga  ongonyi omotshi yakangonya  diango efula.  Ku ndi
akakani yimba 1'utema andi ati: Kayumutsha na, ne dia dimi kema la
lama mumba diango diami dia dinela? Ku ndi akati ati: Dimi layutsha
okone:  layuhandjula  apenge ami,  layuhika  akina  wuleki  waki.  Ku
dimi layumba diango diami dia dinela la diango diami tshe loko. Ku
layutela utema ami nti: Utema, we la diango efula diumbami dia deku
efula.  Ukaki  olo,  olekaki,  onokaki,  ongena-ngenaki.  Keli
Unyashungu akawutela ati: Enginya li! Wayolomba utema aye l'utshu
w'elo one. Ku diango diakayalongosola  diayuyala  diaki na? Osoku
mbeli untu layaumbela diango, laha la ukundji le Unyashungu.

       (Luc 12:16-21)
Ufarise la Ulungudi w'Elambu
Ndu  wela  one  mbakandukela  amotshi,  wakayalungamelaka  vati:
Ololo mbesu, wakanyolaka akina. Apami ahendi wakoto lu etemwelo

